ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ՉՀԱՍՏԱՏՎԱԾ ՎԱՐԿԱՅԻՆ ԳԻԾ ՏՐԱՄԱԴՐԵԼՈՒ ՄԱՍԻՆ ԹԻՎ CAM 1029 ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ» ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. ՀՀ ֆինանսների նախարարություն
	21.11.2025թ.

	
	№ 04/5-2/26698-2025

	«Հայաստանի Հանրապետության կառավարության և Զարգացման ֆրանսիական գործակալության միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրի» նախագծում առկա են Հայաստանի Հանրապետության համար ֆինանսական պարտավորություններ նախատեսող դրույթներ:
	Ընդունվել է ի գիտություն:

	2. ՀՀ արդարադատության նախարարություն
	20.11.2025թ.

	
	№ /14.2/52212-2025

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծում առկա են Հայաստանի Հանրապետության օրենքին հակասող նորմեր:
Նախագծի 18-րդ կետի 18.1 ենթակետով սահմանվում է, որ Շրջանակային համաձայնագրի ցանկացած փոփոխություն, որը չի առաջացնի Վարկառուի ֆինանսական կամ գույքային պարտավորությունների փոփոխություն, կարող է կատարվել փոխադարձ գրավոր համաձայնությամբ և ուժի մեջ մտնել երկու Կողմերի կողմից ստորագրման օրվանից՝ առանց հետագա վավերացման անհրաժեշտության։
Նշված դրույթը հակասում է «Միջազգային պայմանագրերի մասին» օրենքի (այսուհետ՝ Օրենք) 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։


















	
Չի ընդունվել, քանի որ համաձայն
«Միջազգային պայմանագրերի մասին» օրենքի 20-րդ հոդվածի՝ միջազգային պայմանագրում փոփոխությունները կատարվում և ուժի մեջ են մտնում պայմանագրի կողմերի
գրավոր ձևակերպված համաձայնությամբ այդ պայմանագրով սահմանված կարգով, եթե փոփոխող միջազգային
պայմանագրում չեն պարունակվում այնպիսի դրույթներ, որոնք հիմքեր կառաջացնեն սույն օրենքով միջազգային
պայմանագրի կնքման և ուժի մեջ մտնելու համար սահմանված այլ ընթացակարգեր կիրառելու համար։
(միաժամանակ, եզրակացությունում Նախագծի դրույթի հղումը սխալ է նշված, այն 18.12 ենթակետն է)

	Նախագծի 3-րդ հավելվածի 1-ին կետի «v» ենթակետի համաձայն՝ Հայաստանի Հանրապետության արդարադատության նախարարության պատշաճ կերպով լիազորված ներկայացուցչի կողմից տրվում է իրավաբանական եզրակացության նախագիծ, որը, մասնավորապես, հավաստում է՝
 (i) Վարկառուի իրավասությունը՝ ստորագրելու ֆինանսական փաստաթղթերը և ծրագրի փաստաթղթերը, 
(ii) Ֆրանսիայի օրենսդրության կիրառելիությունը Շրջանակային համաձայնագրի և վարկային հաստատումների համար նկատմամբ, 
(iii) Շրջանակային համաձայնագրի կամ վարկային հաստատումների կատարման ընթացքում առաջացած վեճի շրջանակներում արբիտրաժային դատարանի կողմից տրված արբիտրաժային որոշման կիրառելիությունը։
Վերոնշյալ դրույթը, սակայն, խնդրահարույց է Օրենքի 16-րդ հոդվածի 3-րդ մասի տեսանկյունից՝ հաշվի առնելով այն հանգամանքը, որ Արդարադատության նախարարության կողմից իրավաբանական եզրակացություն տրամադրվում է միայն ներպետական ընթացակարգերն անցած և ոչ թե նախագծային փուլում գտնվող փաստաթղթերի առնչությամբ:
	Ընդունվել է, 
կատարվել  համապատասխան փոփոխություն՝ բացառելով իրավաբանական եզրակացության տրամադրումը՝ որպես ստորագրման նախապայման: 


	Հաշվի առնելով այն հանգամանքը, որ Նախագիծն ուժի մեջ է մտնելու ներպետական ընթացակարգերի իրականացման վերաբերյալ համապատասխան ծանուցում ստանալուց հետո, Նախագծի ստորագրման ամսաթվի հետ կապված որոշակի գործողությունների իրականացման վերաբերյալ կարգավորումները (այդ թվում՝ 5.5-րդ (ա), 18.11-րդ կետերը) մինչ այդ փաստացի չեն գործելու։
	Ընդունվել է ի գիտություն,
 քանի որ հիշյալ դրույթներն առնչվում են ստորագրման նախապայմանների տրամադրմանը, որոնք, ըստ ընդունված պրակտիկայի, տրամադրվում են յուրաքանչյուր ԶՖԳ վարկային համաձայնագրի ներքո:

	Միաժամանակ Նախագծի 13.3-րդ կետի առնչությամբ հարկ է նշել, որ, ըստ անհրաժեշտության, հետագայում պետք է յուրաքանչյուր դեպքում գնահատվի համապատասխան փաստաթղթերով ստանձնվող պարտավորությունների համապատասխանությունը ՀՀ օրենսդրությանը, ուստի անհրաժեշտ է հստակեցնել, թե շրջանակային համաձայնագրի համատեքստում նման կարգավորման սահմանման դեպքում հետագայում այն ինչպես է կիրառվելու:
	Ընդունվել է ի գիտություն:

	Ելնելով վերոնշյալից՝ Նախագիծը ենթակա է վավերացման ՀՀ Սահմանադրության  116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ
հոդվածի 2-րդ մասի 5-րդ կետերով, իսկ Հայաստանի Հանրապետության համար                        ֆի¬նան¬սական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի
1-ին մասի 4-րդ և «Միջազգային պայմանագրերի մասին» օրենքի 10-րդ
հոդվածի 2-րդ մասի 4-րդ կետերով:
	

	3. ՀՀ արտաքին գործերի նախարարություն
	03.07.2025թ.
15.10.2025թ.

	
	№ 1111/56619-25
№ 1111/36058-25

	Հայաստանի և Ֆրանսիայի զարգացման գործակալության միջև համագործակցությունը հաստատվել է դեռևս 2013թ.: ԶՖԳ-ի կողմից ֆինանսավորվող ծրագրերն առնչվում են բնական ռեսուրսների պահպանման, էներգետիկայի, քաղաքային ծառայությունների կառավարման, գյուղատնտեսության ոլորտներին: 2016 թվականից ԶՖԳ նաև ֆինանսավորում է հարկային և ֆինանսական բարեփոխումների ծրագրեր: Հայաստանում ԶՖԳ օժանդակությամբ իրականացվել են և ընթացքում են ջրային ոլորտին առնչվող կարևորագույն ծրագրեր, մասնավորապես 2025թ. ավարտվեց Վեդու ջրամբարի կառուցումը, ընթացքում են նաև Արարատի և Արմավիրի մարզերում ոռոգվող գյուղատնտեսության զարգացման ծրագրերը: 
2024 թվականին ԶՖԳ հետ ստորագրվեց 2024-2027թթ. համագործակցության մասին փոխըմբռնման հուշագիրը, որով նախատեսվում է առաջնահերթ ոլորտների զարգացման և բարելավման համար (տարածքային դիմակայունություն, տարածաշրջանային կապ) վարկերի և տեխնիկական աջակցության տրամադրում: 
Հայաստանի Հանրապետության և Զարգացման ֆրանսիական գործակալության (ԶՖԳ) միջև չպարտավորեցնող վարկային գծով № CAM 1029 շրջանակային համաձայնագրով նախատեսվում է ՀՀ Սյունիքի մարզում ոռոգման ենթակառուցվածքների բարելավման, ինչպես նաև «Հայաստանում ջրային ռեսուրսների և գյուղատնտեսության ոլորտի համալիր զարգացում»/WAIDA (որը ներառում է նաև Ջրային և ոռոգման ծառայությունների բարելավման ծրագիրը»/WISE) ջրային ծրագրի իրականացման նպատակով վարկային միջոցների տրամադրում:
Գյուղատնտեսության զարգացումը, մասնավորապես ջրային ռեսուրսների խնայողաբար ու արդյունավետ օգտագործմանն ուղղված գործողությունները լիովին համապատասխանում են ՀՀ կառավարության 2021-2026թթ. ծրագրին: 
Հաշվի առնելով վերոգրյալը, ինչպես նաև Հայաստան-Ֆրանսիա ռազմավարականի ձգտող և բազմաոլորտ հարաբերությունները՝ արտաքին գործերի նախարարությունը Միջազգային պայմանագրերի մասին օրենքի 5-րդ հոդվածի հիմքով, նպատակահարմար է գտնում Հայաստանի Հանրապետության և Զարգացման ֆրանսիական գործակալության միջև չպարտավորեցնող վարկային գծով № CAM 1029 շրջանակային համաձայնագրի ստորագրումը:
Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:












	Համաձայն Միջազգային պայմանագրերի իրավունքի մասին կոնվենցիայի 24-րդ հոդվածի՝ միջազգային պայմանագիրն ուժի մեջ է մտնում այն կարգով և ժամկետում, որը նախատեսված է դրանով կամ համաձայնեցված է բանակցող պետությունների կողմից։ Միջազգային պայմանագրերի մասին ՀՀ օրենքի 17-րդ հոդվածն էլ նախատեսում է, որ Հայաստանի Հանրապետության միջազգային պայմանագիրն ուժի մեջ է մտնում և կիրառվում  օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։  Ասվածից հետևում է, որ Նախագծի 20.2 կետով նախատեսված՝  վարկառուի կողմից  ստորագրման օրվանից դատական իմունիտերից միակողմանի հրաժարվելու վերաբերյալ,  դրույթը Վարկառուի համար, որպես պարտավորության ստանձնում, իրավական ուժ կունենա միայն պայմանագրի ուժի մեջ մտնելուց հետո:
	Ընդունվել է. 
կատարվել համապատասխան փոփոխություն:  

	4. Պետական գույքի կառավարման կոմիտե
	26.06.2025թ. № 

	
	ԴԽ/17․1/21824-2025

	Հայաստանի Հանրապետության և Զարգացման ֆրանսիական գործակալության միջև նախատեսվող «Չպարտավորեցնող վարկային միջոցներ» շրջանակային համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ ՏԿԵՆ 

	14.10.2025թ.

	
	№ ԱԴ/17․1/35263-2025

	Հայաստանի Հանրապետության և Զարգացման ֆրանսիական գործակալության միջև նախատեսվող «Հայաստանում ջրային ռեսուրսների և գյուղատնտեսության ոլորտի համալիր զարգացում» (WAIDA) ջրային ծրագրի շրջանակը և գործողությունները սահմանող «Չպարտավորեցնող վարկային գծով շրջանակային համաձայնագրի» նախագծի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների շրջանակում նկատառումներ չունի:
Միևնույն ժամանակ հայտնում ենք, որ ՀՀ տարածքային կառավարման և ենթակառուցվածքների նախարարությունը կարևորում է Զարգացման ֆրանսիական գործակալության կողմից ֆինանսավորվող «Հայաստանում ջրային ռեսուրսների և գյուղատնտեսության ոլորտի համալիր զարգացում» (WAIDA) ծրագրի հետագա սահուն իրականացումը և հայտնում է իր պատրաստակամությունը շարունակելու արդյունավետ համագործակցությունը ծրագրի շրջանակում, որի վերաբերյալ 2023-2024 թվականներից ի վեր իրականացվել են մի շարք համատեղ քննարկումներ և հանդիպումներ, կազմակերպվել են ծրագրային տարածքների այցելություններ, սահմանվել են առաջնահերթություններ և համաձայնեցվել գործողություններ, ինչպես Սյունիքի մարզում իրականացվող նախաձեռնությունների, այնպես էլ Համաշխարհային բանկի կողմից ֆինանսավորվող «Ջրային և ոռոգման ծառայությունների բարելավում» (ՋՈԾԲ/WISE) ծրագրի համաֆինանսավորման մասով։  
	Ընդունվել է ի գիտություն:

	6. ՀՀ կենտրոնական բանկ
	07.07.2025թ.

	
	№ 15.4-07/580-25

	Հայաստանի Հանրապետության կենտրոնական բանկը Հայաստանի Հանրապետության և Զարգացման ֆրանսիական գործակալության (ԶՖԳ) միջև նախատեսվող 100 մլն եվրո ընդհանուր գումարով բազմատրանշ «Հայաստանում ջրային ռեսուրսների և գյուղատնտեսության ոլորտի համալիր զարգացում»/WAIDA (որը ներառում է նաև Ջրային և ոռոգման ծառայությունների բարելավման ծրագիրը»/WISE) ջրային ծրագրի շրջանակը և գործողությունները սահմանող «Չպարտավորեցնող վարկային գծով Շրջանակային համաձայնագրի» վերաբերյալ առաջարկություններ և դիտողություններ չունի:
	Ընդունվել է ի գիտություն:




	6. ՀՀ շրջակա միջավայրի նախարարություն
	20.10.2025թ.

	
	№ 4/08.6/11865-2025

	«Հայաստանում ջրային ռեսուրսների և գյուղատնտեսության ոլորտի համալիր զարգացում»/WAIDA (որը ներառում է նաև Ջրային և ոռոգման ծառայությունների բարելավման ծրագիրը»/WISE) ջրային ծրագրի շրջանակը և գործողությունները սահմանող «Չպարտավորեցնող վարկային գծով Շրջանակային համաձայնագրի» նախագծի հետ, շրջակա միջավայրի նախարարությունն առաջարկում է լրամշակված տարբերակի 47-րդ էջի «Objectives and content of the programme» մասին 4-րդ պարբերության «water management» բառերից հետո լրացնել «including program of measures of Southern river basin management plan» բառակապակցությունը:
	Ընդունվել է, 
կատարվել փոփոխություն






